भारत सरकार
विदेश मंत्रालय
राज्य सभा
तारांकित प्रश्न सं. 4
05.12.2013 को उत्तर दिए जाने के लिए
श्रीलंका द्वारा गिरफ्तार किए गए मछुआरे
*4.
श्री टी. एम. सेल्वागणपतिः 
      क्या विदेश मंत्री यह बताने की कृपा करेंगे किः

(1) क्या अक्तूबर 2013 में श्रीलंका की नौसेना ने सैंतीस भारतीय मछुआरों को गिरफ्तार किया था;

(2) क्या यह गिरफ्तारी विदेश मंत्री के श्रीलंका दौरे के लगभग एक सप्ताह पश्चात् की गई थी; और
(3) क्या सरकार ने श्रीलंका सरकार से इस मुद्दे पर फिर से बातचीत की है और यदि हां, तो इस संबंध में उनकी क्या प्रतिक्रिया रही है?

   उत्तर

विदेश मंत्री

(श्री सलमान खुर्शीद)
(क) से (ग) विवरण  सभापटल पर रख दिया गया है।
*****

श्रीलंका द्वारा गिरफ्तार किए गए मछुआरे के संबंध में दिनांक 5-12-2013 को राज्य सभा में उत्तर दिए जाने वाले तारांकित प्रश्न सं. 4 के भाग (क) से (ग) के उत्तर में उल्लिखित विवरण
(क) और (ख): विदेश मंत्री ने 7-8 अक्तूबर, 2013 तक श्रीलंका की यात्रा की। उपलब्ध सूचना के अनुसार अक्तूबर 2013 माह में 73 भारतीय मछुआरे गिरफ्तार किए गए।
(ग) : सरकार भारतीय मछुआरों की सुरक्षा, संरक्षा एवं कल्याण को सर्वोच्च प्राथमिकता देती है। भारतीय मछुआरों की गिरफ्तारी की सूचना प्राप्त होते ही तत्काल एवं समनुरूप तरीके से इस मामले को राजनयिक माध्यमों से श्रीलंका सरकार के साथ उठाया जाता है। इस मामले को द्विपक्षीय बैठकों के दौरान विभिन्न स्तरों पर भी उठाया गया है। इन्हीं प्रयासों का ही यह परिणाम है कि सरकार ने अब तक श्रीलंका के कब्जे से गिरफ्तार किए गए 73 मछुआरों में से 41 भारतीय मछुआरों को छुड़ा लिया है। 
*****

